
KUMTESË PËR MEDIA 
PËRDORIM MË EFIKAS I PARAVE TË TAKSAPAGUESVE PËRMES e-PROKURIMIT 
 

 
USAID dhe Byroja për prokurim publik njoftuan për promovimin e një sistemi të ri i cili bën integrimin e 
sistemit të e-prokurimit me një zgjidhje tjetër softuerike të zhvilluar nga ana e Byrosë për prokurim publik për 
shpalljen e njoftimeve dhe informimeve për kontratat. Ky softuer i integruar krijon një qendër shërbimi me 
një ndalesë për të gjitha prokurimet publike në Maqedoni, gjë që mundëson përmirësimin e efikasitetit 
dhe transparencës të terë sistemit për prokurim publik në vend.  
 
“Ky sistem është një ndër sistemet më të avancuar elektronik për prokurim në terë botën. As qeveria 
amerikane as ajo e shteteve të Bashkimit Evropian  nuk kanë pasur sukses të automatizojnë terë procesin 
e prokurimit në nivel shtetëror. Sistemi i vendosur në Maqedoni është përshëndetur në shumë konferenca 
ndërkombëtare për prokurim dhe disa shtete fqinje veç më kanë shprehur interesim të fuqishëm për të 
ndjekë hapat e Maqedonisë.”  Tha Filip Riker, Ambasador i SHBA në Maqedoni.  
 
Populli amerikan, përmes USAID, kanë dhënë një mbështetje gjithëpërfshirëse reformave të sistemit për 
prokurim publik të Maqedonisë duke racionalizuar procedurat komplekse dhe duke përmirësuar 
bashkëveprimin në mes një numri të madh të institucioneve shtetërore dhe komunitetit afarist me anë të 
përdorimit të teknologjisë informative.  
 
Projekti e-Qeveri (eQev) i USAID-it ka ndihmuar qeverinë e Maqedonisë për të themeluar një sistem 
elektronik për prokurim i cili plotësisht përputhet me direktivat e Bashkimit Evropian dhe përkrahë të gjitha 
format e prokurimit publik përfshirë këtu edhe ankandet elektronike. Ankandet elektronike (e-Ankandet) 
përmes së cilave qeveria bën kërkimin e çmimeve më të ulëta për të mirat dhe shërbimet të cilat duan ti 
blejnë janë treguar tejet të vlefshme duke i kursyer qeverisë 1.7 milion dollarë amerikan në vitin 2009.  Vitin 
e kaluar projekti eQev bëri trajnimin e 840 personave nga sektori publik dhe afarist për mënyrën si të 
përdoret sistemi i e-prokurimit. Momentalisht ekzistojnë mbi 1900 përdorues të regjistruar të këtij sistemi në 
Maqedoni.  
 
 
SHËNIME PËR REDAKTORËT: 
Partneriteti në mes Projektit eQev të USAID-it dhe Byrosë për prokurim publik në implementimin e sistemit për e-
Prokurim është shënuar si jashtëzakonisht i suksesshëm në anketën e fundit të bërë për hulumtimin e ndikimit të 
aktiviteteve të Projektit eQev të USAID-it. Më shumë informacione për sistemin e e-Prokurimit mund të gjeni në 
faqen e internetit www.eGov.org.mk.    
 
Populli amerikan përmjet USAID ka investuar afër 500 milion dollarë në Maqedoni prej vitit 1993. USAID është 
duke realizuar projekte të cilat rrisin investimet, krijojnë vende pune, zvogëlojnë korrupsionin, dhe përmirësojnë 
cilësinë e arsimimit në Maqedoni. Këto iniciativa mbështesin tranzicionin e Maqedonisë në një demokraci 
stabile dhe integrimin e saj të suksesshëm në Bashkimin Evropian. USAD siguron asistencë ekonomike dhe 
humanitare në më shumë se 100 shtete. Për më shumë informacione ju lutemi të vizitoni 
http://macedonia.usaid.gov. 
 
 


